
Vendim i Këshillit të Mediave të Shkruara të Kosovës ndaj 

ankesës së Donat Lushakut, LDK kundër portalit Veriu.info 

 

Këshilli i Mediave të Shkruara të Kosovës në mbledhjen e 

tij të mbajtur më 17 dhjetor 2019, shqyrtoi ankesën e Donat 

Lushakut, LDK kundër portalit Veriu.info lidhur me 

artikullin “Shtetet e Bashkuara të Amerikës të zhgënjyera 

me Vjosa Osmanin”, dhe mori këtë: 

- Ankesa miratohet.  

 

 

 

 

 

 



 

A R S Y E T I M I 

 

  

 

Ankuesi pretendon që media ka publikuar shkrimin me të 

cilin nuk është raportuar e vërteta dhe qëllimi kryesor 

sipas aneksës ka qenë dëmtimi i kandidates për kryeministre 

një ditë para zgjedhjeve. Përmes këtij shkrimi ankuesi 

pretendon se është bërë edhe shpifje dhe se shkrimi nuk ka 

asnjë mbështetje faktike në lidhje me atë që pretendohet. 

Sipas ankuesit koha e botimit, në ditën e heshtjes 

zgjedhore, tregon qëllimin e vërtetë të medias. Ankuesi 

pretendon që përmes botimit të shkrimit është shkel Kreu II 

(Raportimi i së vërtetës) pikat 1 dhe 2. 

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa 

është e lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. Për shkak se  ankuesi ka të 

drejtën që të paraqes ankesë kundër medias së shkruar, meqë 

media i ka kushtuar shkrim kandidates për kryeministër të 

subjektit politik për zgjedhjet e parakohshme në Kosovë. 

Media tërë shkrimin e saj nuk e ka bazuar në fakte për 

pretendimet që paraqet në shkrim por vetëm në burime 

“zyrtare”. Media përmes shkrimit pretendon fillimisht që 

ShBA është e zhgënjyer me Vjosa Osmanin, por nuk jep asnjë 

fakt mbi këtë zhgënjim dhe së dyti media thotë se burimet 

ju kanë thënë se zyrtarët amerikanë janë të dëshpëruar me 

Vjosa Osmanin, por edhe në këtë rast pa ndonjë fakt konkret 

të paraqitur në shkrim. 

 

Pra sipas Kreut II (Raportimi i së vërtetës) pika 1 

gazetarët, redaktorët dhe vet media ka për obligim që të 

paraqes të vërtetën faktike, meqë publiku duhet ta dijë 

atë. Informatat e paraqitura në shkrim janë të pa bazuara 

dhe KMShK e bazon këtë edhe në kohën kur është botuar 

shkrimi, pra në heshtjen zgjedhore. Media e shkruar duhet 

të mbështetet në burime të identifikueshme të 

informacioneve që japin, me përjashtim të rasteve kur duhet 

t’i mbrojnë për shkak se japin informatat në konfidencë. Në 

kohën kur shkrimi është botuar dhe ndikimin që mund ta ketë 

pasur në votues, media është dashur ta dijë që shkrime të 

tilla pa u bazuar në fakte dhe të cilat nuk e raportojnë të 



vërtetën janë në kundërshtim me Kodin e Mediave të Shkruara 

të Kosovës. 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


